
Monstros, vampiros, caníbales, pantasmas, desdichados que foron enterrados vivos, tolos, doentes, estranxeiros,

veciños aos que non coñecemos o suficiente, simples nómadas: avatares todos do medo, sombras que se

apoderan dos nosos peores soños, que encarnan dimensións da alteridade que nos estremecen, á vez que nos fan

sentir de forma privilexiada a calor da nosa propia condición humana.

Todos eles (e uns cantos máis) danse cita nas páxinas deste libro, que, a metade de camiño entre a historia da

cultura e das mentalidades, o tratado antropolóxico e a lenda urbana, foi construído coas achegas de

antropólogos, historiadores e filólogos empeñados en debuxar un mapa do horror cos trazos da ciencia.

